
Man’ olgus Sion nieidda

ja illod, avod dal su sist!





7. Dast læ son, gutte faŧmast

du rakisvuođaines;

Dast læ son, gutte buttest

du varra bivastaǥaines!





8. Dast læ son, gutte gilla

du oudast jabmema;

ja son, gi aǥalaǯat

du gonagassan aiggo læt!





9. Dast læ son, gutte golgat

du oudast varaides;

ja son, gi dudnji adda

dal aǥalaǯat ællema!





10. O Jesus, vare nuft mon

du gitet matašim,

moft halidam ja datom;

O Jesus, væket dasa muo!





11. Du oudi biktasidam

mon lebbim mielastam,

mon særvest joavkoin boađam

du gitet ja du ramedet.





12. Du oudi guoddam palmaid,

o gudne gonagas,

ja lavlom dudnji salmaid,

o Jesus, gula armost daid!

